
. FIREEMOONA
Fireemoonna Pauroofa akara
rumeeqee Fireemoona amaqoo

pasafa maridanoo.

(Fireemoonafa ainaina faqgaafa Yisuna ufa
irimarufa marinau. Mifa nari miqooqaraasa
oosana maraseena faiqi akaqga kudi fasiqauqa
feefaurumasee nari ainainiranaki quqgaqoosa
marigau. Misakigari moo fannoo mina
auqu  Ooneesimusafa  mariufanoo  moo
deedeepamaseenoo darifoo gimaseenoo quqasee
Roomma maqusai sandanau. Pauroofa
karabusaki Roomma maqusai marunnai finau.
Oonuroofanoo Pauroofa mina paqurimandeenoo
Yisuna fasaasa ufa gimamufanoo irisoofanoo
Pauroofa pasa akara rumamisee aqigoofanoo
kafaannai Fireemoonafa nari urigararafa

marunnai finau. Pauroofa Ooneesimusana
dadaagidanoo maaqi Fireemoona akara

rumamaganau.)

12 0o Fireemoona qinee Pauroosa Yisuna
saika ufasaara Roomma maqgannaa karabusaki
marunausa maridaqa Timootifa maasa gikaga
sia rumbaranaki marifa kaqi marifa qini
dadaaqgifaga ani Fireemoona pasa akara
rumamagaidaqa.

Maasa qigoondi moodaa ainainiranaki mar-
ianafa Fireemoona ani faqa Yisuna ufara ani
maaqaki suqi mariasa faga maasa qisookifa Afiaa

nammarifa faga maasa Yisuna ufasaara moodaa
rakiranara fooraki marifa Arakipusafa faga inni
aigamausa akara rumannimagaidaqa.

3 Anutufa maasa qgikoofa faga karaambaiqa
asauku mundirafa Yisufa faga Anutuna afaari-
rana faqa nari naundura asooarana faqga inniki
nimiani.

Pauroofa Fireemoona andeeqara oosanara
amooqidanoo asasidanoo.

400 Fireemoona qini qikaqa ginee aiqama kari
aniara Anutufinnai innaaru qidaqa dufi dufi qi-
daqa. 5 Anee karaambaiqga Yisuna saqarikiranara
faga Anutuna ufa iri mariasara aidimarianna-
nara faga magee maqgee iridaga aniara dufi dufi
gidaqa.

6 Qinee aniara maaqi gimasee innaaru gidaqa.
Maasa asauku mundirana faga moodaa aanna
fimariasa amiqi amiqirafa firaafa maridanoo,
anee maqgee magee akaqausa faqa Yisuna ufa
naida nimiseenana anee magee magee mi amiqi
amiqgirana anoonara irianeera aniara innaaru (i-
daqa. 7Oo qini gigoondi ginee ani oosanara iriga,
anee Anutuna ufa irimariasara amuqusimari-
fana amiqi amiqgidana asasirana nimimarianna-
nara ginee minara iriseeqa (inee faga asasirana
firaana faga poodugarana faga mareeqa.

Pauroofa Ooneesimusanara qimudaoo
qgimaseenoo Fireemoona akara aminau.

8-9 Asauku mundiranaki maaganda maridaqa
ginee ani afasausa maridaga paasoosammasee
aniara andeeqara oosana Imaraanneera
gimamianee qidaqa sia migianaura nariara

nariara rirafa didimarifaga kaqimma iraanaura.
Qinee Pauroosa asauku mundirana Yisuna
aanaiqikirausa mina ufa akiagara Roomma
magannaasa rumbaranaki marunausa sia
gimamianaura kaqimma Ooneesimusanara
iraanaura. 10 Qinee maaqoo rumbaranaki
marunanoo ani ainainira faiqi Ooneesimusafa
aniroofaga Yisuna aufakiana gimamunanoo
Yisuna saqarikifaqa ginee minara qini gimaaku
fee gimaseeqa mina akausee qidaqa. Mi
fasiganara aniara iraanaura. 11 Mina auqu
Ooneesimusafa mi auquna oosana maaqi qinoo
maridanoo amigimasee ainainira fee inoo

maridanoo. Ani ainainiranaki sia ainainifa
doo magee (qini ainainiranaki nari auqu

oosana ugeereenoo kaaga ainainidanoo ani
ainainiranaki faqa kaaqa ainainiannoo.

12 Doo ginee magee anee ianannai aqigeeqa
nari faga geeqa gimuqusa namufaqga aqgiqau-
nanoo finoo. 13 Anee Fireemoonafa maaqoo
maridanau gini agoondiuqa aniraifanau narana
aina dadaaqini. Anee sia mariannanara Oonees-
imusana rafaaqa fuanee runaisia anee ianan-
nai aqiqaidaqa. 14 Sia qinee mina rafaaqafi-
ranannai ani dadaagirana oonu rarisaanaura

anee aneenna kai 1rlseenana Oonee31musana
aqlqamanoo oonurandee qlnee unnannai aniani.

Anee eedoo qina kai kafaa maraanaura sia eedoo
ginaqa kaqi marianaura.

15 Nanaree Ooneesimusafa ani saikakiqari
quqasee sandanau fee. Anutufa qumeenni fuki
faaki qufanoo fee ani saikakiqgari aagamasee
qugasee maaqoo Roomma maqusai anireenoo

irirana mara maree anirandeenoo naaruara
amigimasee ani faga marianifeera Anutufa

qumee mina aundurai kai saikinoofeeinau.
16 Sia maaqooqari fifau ainainiranaki
marifa mariannoo maasa (ifaaqasaa gikaqa
gimuqusimarifa asauku mundiranaki marifa
mariannoo. Qinee minara urigarara ainaina
firaafee gqidaqa. Doo maqee ani ainainirana faqa
ani karaambaiqaki mari akaqaafasaafa faqa
marinara ani urigarara ainaina firaa ainaina
mariannoo.

17 0o Fireemoona anee qiniara ani faqa
moodaannaana fimarunausee (inana qiniara
foora Ooneesimusana oonu mareeqee Kkafaa
aneenna saikaki qugaa. 18 Indaaru mifa
ani mandaikammamaqgeenoo fee mifa ani
munnimma mareenoo fee mina akiagara qinee
mina amianaura.

19 Qinee geeqa qisaukunnai maa akarana ri-
daga gimamidaqa ginee Pauroosa mi munnim-
mana akiagara ani amianaura. Qinee fifau
ani gimamida anee irimariananoo. Qinee
marunnanara anee mariananoo. (Anee ooqai
idaki fimarunaqa ginee ani mareeqee kaqi
asumu mariranaki mara quga amagaafanausa
maridaqa.) 20 Oo qini gikaqaafasaa karaam-
baiqara irisee amiqi amiqimmagqimaqa, anee
asauku mundiranaki marianna gikaqaafasaana
aanna ramasee Ooneesimusana kaifaa mareeqee
aneenna saikaki quqaa.

21 Qinee maa pasana akara ridaga aniara sia
ginee iraunna ainainna kai gimiannoo fee qi-
daga moo faga moo faga gimiannoo fee gidaqa.

22 Anee maa pasanakinaa ufa irisee Ooneesimu-
sana kafaa qugaidana maaqa deedaqia, qusasaa
Anutufa inni innaaru qirana irisee qini iduku-
sainaqa anee innannai fuanaura.

Pauroofa ati rafaaqafira ufa.

2324 Eepafaraasafa asauku mundirana
Yisuna wufa akiagara qini faga Roomma
magannaasa rumbaranaki marifa mifa faqa
inni nimandaidanoo qgini faga moodaannaana
ainaini mariasa Mareekoofa faqga Aristarakusafa
faga Deemasafa faga Rukaafa faga misauqa
faga inni nimandaidaqa. 25 Asauku mundirafa
Yisufa karaambaiqa mifa kaqi afaarirafa inni
aigamausaki mariani.

